Pol Mon Tesilonaika Wumb
Nga Endi Polpu Kindim

Pol Pipe Endi Nga Polpu Tesilonaika Konu Kindim

1Sailas, Timosii, na Pol, sin wu kei pipe nga potpun kin, enim
Tesilonaika konu ete wumb Gos titap ete motmun wumb ei, kin

kindinmin. Enim Erinjpin Gos ni, Owundu Jiisas Krais kin, ouni motmun.

2FErinjpin Gos ni, Owundu Jiisas Krais enim kin noman ka ngang kin,
enim noman emin peng ka mulngii.

3Enim sin enginjpin not piipin kin, kunum kunum Gos kin prei er
ngopun motmun. Nimbit erang enim pii gii ei dinga palim. Pe enim
wumb endeim endeim ni, noman ka ngangin kin, am opu ka ba. 4Sin
sinim nge piipin kin, sin Gos titang wumb motmun konu ete embe ni,
tonu kindpin enmin. Erpin kin, sin wumb eipi kanpin ninmin ei, enim
nge opu orung wumb ol embin tui tonu onum ei, piipin yi mil ninmin
ku. Tesilonaika wumb ei, pii gii dinga peng molk kin, ngenj kumbii ot
kis kanim kanim ni, ol embin tui tonu onum ei, dinga kindik motmun ei,
piipin ninmin.

5Nemin ot ei, sinim yi mil andan topu ngonum ei, Gos eim nge kos
piimba ei, kun ka mendpit motum. Ot ete nge, enim ot embin tui ei, enim
kin tonu omba; ba enim dinga puk kin, Gos sinim tep er motum konu
ete, enim tuk puk muingii ni pendim. Ei keimi, enim kapli pungii. Puk
kin, Gos sinim tep er motum konu ete, tuk puk mulngii. 6 Gos ot kun ka
yi mit ermba. Wumb enim kin ot kis enjing wumb ei, Gos nga enim kin
erpi, orung kindmba. 7Kunum ei, Owundu Jiisas orung omba kunum ei,
Gos eim pe enim ol embin tui patim ei, to eipi kindmba. Kindang kin,
enim konu ka ele kor muingii ei, sinim ouni mulmun. Gos nge enjel dinga
ei, ombu kin, Jiisas kin, epin konu ete si kindik kin, mani ongii. Ok kin,
konu peni ete tor ongii kunum ei, dup owundu kin, Gos kos piimba epi
ei, ouni ongii. 8Kunum ete, wumb singindmba kunum ei, wumb Gos lo
ek ekii sinarik enmin wumb ei, peni ete ongii. Jiisas Owundu eim wumb
ombu topu, eim gupu ete neng kin, poru nimba. 9Wumb ei, kumep kis

yi mit singii. En enim Gos kumb ete mularik konu ete, turii eipi molk.
Molk kin, Owundu nge titang ei kinarik kin, eim ot dinga wii ei kinarik
kin, am mendpit pungii. 19Wumb ombu nge, Jiisas omba kunum ei, am
pungii. Puk kin, kunum owundu ele, Jiisas wang kin, wumb Gos nge
muingii wumb ei, Gos embe ambit tonu kindngii. Nga wumb Gos eim kin
pii gii nik muingii. Molk kin, sin wumb nge ek tuk enim konu ete ninjpin;
ba enim pii gii dinga ninjing.

11Sin ot ei tonu omba ni piipin kin, kunum kunum sinim Gos ei, eim
enim paki tumba nipin kin, Gos kin prei er ngopun mutmun. Sin pii
gii nipin kin, kongun keimi minj er poru ningii. 12Yi patim ei piik kin,
kunum ele, sinim nge Owundu Jiisas embe enim ambil tonu kindngii. Yi
erangin kin, nga eim enim embe ambit tonu kindmba ku. Nga sinim Gos
kin, Jiisas Krais ouni nge noman emin ka ngumba. Ngang kin, enim yi
mil erngii.

Lo Ek Pinarpi Ek To Kinditim Wu Kis Endi

2 1Enginjpin notl, akip sinim nge Owundu Jiisas Krais orung omba
nge ek nimin enmin. Ei eim orung omba ei, sinim eim kin tep
to mutmun ek dinga ei, nipin ngonmun. 2Pe wumb enim kanik kin,
Owundu nge kunum owundu tonu om poru ninim ningii. Nga ek ni tor
kinditmin wumb mendpit ei, wumb nitmin mit, ek ni tor kinditim kend
endi opu yi nimba. Nga wu endi opu, sin enim kin pipe yi polk kindnjing
nik, yi erngii ei, enim sikir noman embin to piik kin, noman eipi eipi
sek enerngii mon! 3Wu kombur ok ot ek kend tok erik kin, ningii ek ei,
enim kom sek piinerngii mon! Kunum owundu Jiisas orung omba kunum
ei, wii onermba. Kumb ok wumb pei, en enim Gos ek piinarik kin, Gos
but ngok enjing. Pe lo ek to kindpi kin, ot kis nge kanim kanim etim wu
ei, opu peni ele tor omba. Wang kin, ekii se, eim dup konu kis ete poru
nimba kunum ei, Owundu Jiisas orung omba ei, eim ok yi ermba. 4Epi
kanim kanim, wumb en enim men tok elmin epi ei, Seisen nge wu kis
ei, eim epi ombu pei erpi, kis erpi kin, am epi ombu kin, opu orung erpi,
ngopu yi ermba. Epi ombu pei to mani kindpi kin, eim pupu Gos men ngii
owundu ete nirik pupu motpu kin, ek yi mit nimba; na Gos mendpit mot.
50k na enim kin motup kin, ek ei nge, nip enim ngunj ek ei, enim si
kindnjing min, piik motmun. 6 Enim piinmin; akip lo ek to kindpi elim
wu ei omba; ba pe epi endi, eim andtam ete ondu ngonum ei piinmin.
Kunum endi, kun simba kunum ei, lo ek to kinditim wu kis ei, tor opu,
peni ete mutang kin keningii. 7Enim piinmin; lo ek to kindik enmin ot ei,
pe kongun dinga palim. Pe ot kis nge putwu ei, koi er pepi mutang kin,
pe wumb nii endi, eim andtam ete ondu ngo pendim ei, eim orung wu Kkis
ei, ei peni ete mutmba. 8 Kunum ete, lo ek to kindpi etim wu ei, tor opu
peni ele opu mutmba. Mutang kin, Owundu Jiisas eim gupu mutung je,

pupu tang kin, lo ek to kindpi elim wu ei kutmba. Kutang kin, Owundu
tor orung omba kunum ei, titang owundu ermba konu ete kun Gos nge ek
to kindpi kin, lo ek to kindpi etim wu ei, eim am to kis mendpit ermba.
9Lo ek to kindpi elim wu ei, Seisen nge dinga ele kongun etim. Pe Seisen
nge dinga ete, ek kend ot ei ni, ot dinga wii kombur elim. Nga Seisen nge
dinga ete, jep ot kanim kanim elim ku. 19Erpi kin, lo ek to kindpi etim
wu ei, eim ek kend topu, ot kis kanim kanim erpi kin, wumb konu kis
ele, am pungii nipi ermba. Am ek kend mami topu, wumb ngopu etim.
Pe wumb ei, en enim ek keimi ei piik mutangin kin, Gos wumb ombu sipi
orung titang ermba; ba en enim ek ei noman ngunarik kin, but ngunjung.
11Yi erangin kin, Gos eim ek kend dinga wii endi topu, wumb ei ngang
kin, wu Kkis ei, eim nimba ek ei mil, pii gii dinga nik mulngii. 12Pe wumb
Gos ek mendpit ei, pii gii ninerik; ba ot kis ei ermin ni, ka ka piik enmin.
Wumb ei, Gos kos erpi, kumep tumba kunum ei, ngenj kumbii owundu
singii patim.

Gos Enim Sip Orung Simbii Nip Pendim Patim

13Ba enginjpin not, Owundu enim noman ngopu yi erang kin, sin
kunum kunum enim kin, prei er Gos ngopun motmun. Kumb ok Gos enim
sipi, orung sipi kin, orung simbii nipi pendrim, ek ei palim. Gos nge Gui
Ka ei, enim Gos nge wumb mendpit nipi pendim. Enim Gos ek keimi ei,
pii gii mendpit ninjing ot ei nge, Gos enim sipi orung simba. 14Sinim nge
Owundu Jiisas Krais titang owundu ei, Gos enim ngumba. Sin enim Gos
ek ka ni ngupun kunum ei, Gos enim wii to sirim. 15Yi piik kin, enim sin
enginjpin nol; enim dinga angk mulngii. Gos nge ek pei, enim kin nipin
ngunjpun kin, nga pipe kindinmin ei, ekii sik, andik molmun ei, piipin
ninmin.

16 Jiisas Krais sinim nge Owundu ni, sinim Erinjpin Gos ei, eim sinim
noman ngotum. Nga eim noman emin ka ei, sinim kin ngang kin, sinim
kin ek ka wii endi simin ni piipin kin, kui er motmun ei, Gos orung omba
kunum ei, simin. 17Nga Gos enim noman dinga ngang kin, eim enim paki
tang kin, eim enim ot pei ka erim kin, ek ka minj nik, yi erngii!

Enim Gos Kin Prei Erangin Kin Sin Paki Tumba

1Enginjpin not, sin enim kin ek nga kombur salim. Ei yi mil, enim

Gos Owundu kin prei erangin kin, Gos sin paki tumba. Tang kin, Gos
ek ka ei konu orung orung pei pang kin, ek ei embe tonu ba; ba enim konu
ele yi mil noman tuk ete punum. 2Enim Gos Owundu kin prei erangin kin,
wumb Kkis ok sin kin ot kis enjing ei, Gos kapti paki topu kin, si kindmba
ei, enim piinmin. Wumb pei, Gos kin pii gii ninenjing wumb pei motmun.

3Ba Gos Owundu eim ek keimi dinga mendpit nitim ot eipi yi mit

ermba. Eim enim paki topu kin, enim tep dinga ermba. Yi erang kin,

Seisen enim mulngii konu ete tuk onermba. 4Owundu sin noman dinga
ngang kin, sin enim kin ek yi mit ninmin; epi pei sin enim erei ninmin ei,
enim yi etmin. Ekii se enim yi minj er mulngii.

5Sin noman yi piinmin; Gos enim noman ambit kun erang kin, enim
Gos enim noman ngopu eririm ei piingii. Nga Jiisas Krais eim dinga pupu
kin, ngenj kumbii sirim ei, enim pii gii ninmin ku.

6 Enginjpin not, sinim nge Owundu Jiisas Krais embe ete, sin enim kin
ek dinga yi mit ninmin. Enim nge Gos kin pii gii nik enginjing endi sin
ok ni ngupun ek ei, piinarpi wii mutum kin, enim wu ei omba ei, kanik
kin, ok eipi puk, yi erngii. 7Enim piinmin; enim sin erpin ot ei erngii.

Ok sin enim kin mulpun, kunum ei, sin wii mulerpin mon. 8Sin enim
angit ele, kuni wii si nunerpin mon. Sin top minj erpin. Sin kongun dinga
erpin ei, kongun epin, tinga pei, kongun erpin. Nimbil erang sin ot embin
tui endi, enim ngenj ete, embin endi kindnerpin. 9Yi mit, sin enim kin
kuni ni, epi si nutamin; ba yi mit enerpin mon! Nimbit erang sin ot yi
eramin kin, enim sin enmin ot ei kanik kin, ekii singii ni piipin erpin.
10Enim piinmin, kumb ok sin enim kin mutpun kunum ei, sin enim lo ek
ni ngupun. Ei yi mil, wu endi kongun enerim kin, eim kuni nunermba
nitmin.

11 Nimbit erang sin ek yi mil nipin? Ei yi mit, enim mulk konu tuk ete,
wumb kombur wii motmun nengin piipin kin nipin. Ei kongun enarik
kin, wii minj motmun nik; ba en enim, ek eipi eipi, wumb eipi epi ei, sin
sinim epi nik elmin. Ba en enim epi mendpit mon. 12Sinim nge Owundu
Jiisas nge embe ele, sin lo ek nipin kin, wu ombu nge ngupun. Sin ek yi
enmin piik kin, ot yi erngii ni piipin nipin elmin. En enim mandi ele, kun
ka molk kin, kongun erik kin, en enim nge kuni tonu wang kin, nungii
nge nipin etmin.

13Ba enginjpin not, enim ol ka enmin ot ei, ei kindmin ninerei mon!
14Pe wu endi, sin pipe potpun ninmin ek ei, ekii sinerim kin, enim wu ei
kin, andan to kun er ngok muingii. Molk kin, eim omba konu ei, ek tang
ngunarik erangin kin, eim singambit erang piimba. 15Sin kin opu orung
wu nik kin, ek ngok yi enerngii mon! Enim yi piingii, sin enginjpin nik,
ngungii.

16 Gos Owundu eim noman emin ka nge putwu ei, eim kunum kunum
eim enim kin, epi pei enim noman emin ka ngopu kin, Owundu eim enim
kin kunum kunum tep er mutmba.

17Na Pol, na nam ek ei potup kin, enim ngond. Enim ka muteiyo! Na
pipe pei nam potup kin, enim ngot. Ek yi mit, ni potup kin, enim ngot.

18 Sinim nge Owundu Jiisas Krais ei, eim nge noman ka ele enim kin
pei mutangti!

